
　安逺〈亡〉

　寧都

漢張麗英〈金精山居人女生有異相常以扇自掩年十五逰山中獲二桃以一奉母其一自㗖遂忘〉

　〈饑渴漢吳王芮提兵伐閩越道出寧都聞其美厚幣聘焉父母欲許之麗英曰吾在仙籍混人世耳幸母〉

　〈辱命乃昇高理髪仰祝霄漢芮以兵入山求之給曰山有石室中通洞天逈隔塵境若能穿石當相見也〉

　〈芮大發兵攻鑿浹旬通穴入洞見女乗紫雲空中語曰吾爲金星之精降治此山故誘汝爲闢洞門耳言〉

　〈訖飛去〉

唐智藏襌師〈姓廖㓜師浮屠氏徃佛跡巖與百丈海南泉𩓑同參馬祖承印證一夕三士侍祖翫〉

　〈月祖曰正恁麽時如何師曰正好供養海曰正好脩行願拂袖去祖曰經入藏襌歸海惟有普願獨超海〉

　〈外貞元七年衆請師開堂李翶亦嘗與之問荅元和九年四月八日順寂壽八十是臘憲宗朝謚大宣敎〉

